
Plan da spargn e d'investiziun BCG: augmentar la facultad cun sistem 
Da nov cun in management da ristgas cunter temps turbulents a la bursa 
 
Cuira, ils 18 da settember 2017 – In fundament finanzial è la premissa per pudair realisar cun success ils 
plans per l'avegnir. En la fasa da tschains bass cuntinuanta na pon ins cun products da spargn 
tradiziunals dentant betg augmentar la facultad. Cun il plan da spargn e d'investiziun BCG però bain. 
Quel porscha meglras perspectivas da far gudogn e cuntegna da nov in management da ristgas 
sistematic cun protecziun cunter temps turbulents a la bursa.  
 
Examinaziuns mussan ch'il success d'investir dependa per passa 80 pertschient da la dretga strategia. Il plan da 
spargn e d'investiziun BCG pussibilitescha d'augmentar a moda planisada la facultad cun agid d'ina strategia 
d'investir adattada als basegns respectivs. Grazia ad in management da ristgas integrà per diagnostitgar a temp 
eveniments extrems pon ins reducir la ristga d'investiziun en fasas difficilas al martgà.  
 
Pli grondas schanzas da far gudogn gia a partir da 100 francs 
Gia cun in deposit da partenza da 100 francs han clientas e clients perspectivas da far dapli gudogn che cun in 
conto da spargn. Pajaments regulars – che correspundan a las pussaivladads persunalas – en il plan da spargn 
pussibiliteschan dad augmentar pass per pass la facultad per plans per l'avegnir. Ils spezialists da la BCG 
investeschan il dabun mintga mais en elements constitutivs da portfolios fermamain diversifitgads ed 
accordads cun las finamiras respectivas. L'Investment Center da la BCG administrescha las facultads a moda 
professiunala e distgargia ils clients da prender las dretgas decisiuns d'investiziun.  
 
Da nov cun in management da ristgas sistematic 
Il plan da spargn e d'investiziun BCG è da nov muni cun in sistem d'avertiment gratuit per ristgas 
augmentadas ed eventuals eveniments extrems. Per reducir uschè bain sco pussaivel sperditas da gudogn 
restructureschan spezialists immediat las investiziuns en cas da tals signals. In agid è la quota d'aczias flexibla 
da las trais strategias a disposiziun «entradas», «equilibrà» e «gudogn da chapital». Cun quest management da 
ristgas sistematic èn investiders preparads per temps turbulents a la bursa. 
 
Dapli infurmaziuns davart il nov Plan da spargn e d'investiziun BCG.  
 
 
 
Contact per ils collavuraturs da medias: 
Banca Chantunala Grischuna, Medias & Investor Relations, chascha postala, 7001 Cuira 
Thomas Müller, thom.mueller@gkb.ch, telefon +41 81 256 83 11 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 993 collavuraturas e collavuraturs (stadi dals 30-06-2017). En il chantun Grischun cun sias numerusas vals e pliras 
linguas, è l’interpresa represchentada cun 58 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA a Turitg ed a la Albin Kistler SA a Turitg. En il rendaquint semestril preschenta ella cun ina summa da bilantscha da 
CHF 24,5 milliardas in gudogn dal concern da CHF 98,7 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Quint annual 2017: 9 da favrer 2018 
Radunanza dals participants: 5 da matg 2018 
  
 

 

https://www.gkb.ch/de/private/anlegen-boerse/produkte/anlage-sparplan
mailto:thom.mueller@gkb.ch
http://www.gkb.ch/medien
https://www.twitter.com/gkb_ch
https://www.facebook.com/gkb.ch
https://www.youtube.com/user/gkbch
https://www.flickr.com/photos/gkb_ch
https://www.xing.com/company/gkbch

